
Pogled na historijsku retrospektivu Bosne i
Hercegovine pokazuje da je ona od srednjo-
vjekovne drzave do danas, bila skolski pri-
mjer decentralizirane drzave. U vrijeme bo-
sanskih banova i kraljeva Bosna (kako je tada
nazivana drzava) bila je podijeljena na tzv.
Kraljevu zemlju i tzv. Zemlje oblasnih bosan-
skih plemica.

Centralni dio Bosne, od Vranduka do Vr-
hbosne (Sarajevo), bio je Kraljev posjed sa
sjedistem u Milama kod Visokog, a kasnije na
Bobovcu. Ostali dijelovi bosanske zemlje pri-
padali su bosanskim velikasima: Soli (sjeve-
roisto¢ni dio Bosne), Usora (Posavina), Do-
nji Kraji (dolina Vrbasa i Sane), Zapadne stra-
ne ili Zavrsje (Livanjsko podrucje), Primorje,
Humska zemlja (Hercegovina), gornje Podri-
nje i Polimlje (karta 1).

Kralja iz dinastije Kotromanic¢a biralo je
bosansko plemstvo, koje je imalo i svoj sabor,
koji se zvao Stanak.

Kada su Osmanlije osvojile Bosnu, 1463. go-
dine, iste su godine osnovale Sandzak (admi-
nistrativno-vojno podrudje) po imenu Bo-
sna. Taj je sandzak obuhvatao centralno po-
drucje Bosne, od Kosovske Mitrovice, preko
danadnjeg Sandzaka u Srbiji do Kamengrada
u Bosanskoj krajini, sa Banja Lukom i Saraje-
vom, koji su bili naizmjeni¢no njegovo sjedi-
Ste. Sedamdesetih godina osnovan je Herce-
govacki sandzak, osamdesetih godina osno-

Karta 1. (Priredio Rusmir Djedovic)

van je Zvornicki sandzak, koji je obuhvatio
podrudje sjeveroistocne Bosne i Posavinu, a
1537. godine osnovan je Kliski sandzak, koji
je obuhvatio danasnje livanjsko podrucje sa
dijelovima Hrvatske. Poslije zauzimanja Bi-
haca, 1592. godine, osnovan je Bihacki san-
dzak. Osmanlije su, 1580. godine, od bosan-
skih sandzaka i sandzaka u danasnjoj Hrvat-
skoj osnovale Beglerbegluk ili Pasaluk koji su
nazvali po imenu srednjovjekovne bosanske
drzave - Bosna. Sjediste ove osmanske pro-
vincije naizmjeni¢no je bilo u Banja Luci, Sa-
rajevu i Travniku, da bi ga Omer-pasa Latas
definitivno preselio u Sarajevo 1851. godine.

Posljednja osmanska uredba koja se bavi-
la administrativnom organizacijom Bosne,
bila je Uredba za Vilajet Bosna, donesena kra-
jem 1864. godine, a u praksi implementira-
na u toku 1865. i 1866. godine. Neki histori-
Cari taj zakonski osmanski akt smatraju ne-
kom vrstom Ustava za Bosnu, kojim je urede-
na administrativna podjela teritorije bosan-

su iz sastava bosanskog
vilajeta izdvojile Novo-
pazarski sandzak i pri-
pojile ga Kosovskom vilajetu. Dakle, Bosna je
u vrijeme odrzavanja Berlinskog kongresa, u
ljeto 1878. godine, u svome sastavu imala Sest
naprijed navedenih sandzaka.

Ulaskom u Bosnu i Hercegovinu po me-
dunarodnom mandatu, na osnovu ¢lana 25.
Berlinskog ugovora, Austro-Ugarska Monar-
hija je uspostavila svoju upravu “u provinci-
jama Bosni i Hercegovini” i zadrzala postoje-
¢u administrativnu podjelu na sandzake koje
je nazvala okruzima. Takva podjela se odrzala
sve do 1918. godine, kada je Austro-Ugarska
napustila Bosnu i Hercegovinu, kako se ona
zvala u vrijeme Austro-ugarske uprave, a ta-
kav ¢e joj naziv ostati do danas (karta 2).

Okruzi u Bosni i Hercegovini su nastavi-
li da funkcioniraju i u vrijeme prelazne vla-
sti nove drzave koja se zvala Kraljevina Srba,
Hrvata i Slovenaca. U sastav te drzave Bosna i
Hercegovina je usla odlukom Narodnog vije-

Karta 2. (Priredio Rusmir Djedovi)

¢a, koje je bilo najvisi organ vlasti poslije izla-
ska Austro-Ugarske iz Bosne.

Bosna i Hercegovina je, zahvaljuju¢i ¢lanu
135. Ustava nove drzave, koji je donesen 28.
juna 1921. godine (tzv. Vidovdanski ustav),
uspjela osigurati teritorijalni integritet sa Sest
okruga u svojim historijskim granicama koje
je utvrdio Berlinski kongres 1878. godine.

Ako se zanemare administrativne podjele
u vrijeme diktature kralja Aleksandra Kara-
dordevica 1929. godine i velikodrzavne kom-
binatorike srbijanskih i hrvatskih politicara
1939. godine pred izbijanje Drugog svjetskog
rata, moze se reci da je Bosna i Hercegovina

uspjela sacuvati svoje historijske granice koje
se od Karlovackog mira 1699. godine nisu bi-
tnije mijenjale. U tim svojim historijskim gra-
nicama Bosna i Hercegovina je 1943. godine
na Prvom zasjedanju Zemaljskog antifasisti-
ckog vije¢a narodnog oslobodenja Bosne i
Hercegovine (ZAVNOBIiH), odrzanom 25. i
26. novembra, obnovila svoju drzavnost na-
kon $to ju je bila izgubila prije 480 godina.
Te su godine svoju drzavnost obnovile i Srbi-
ja, Crna Gora, Hrvatska, Makedonija i Slove-
nija. One su na Drugom zasjedanju Antifasi-
stickog vije¢a narodnog oslobodenja Jugosla-
vije (AVNOJ), odrzanom 29. novembra 1943.
godine, kao drzave usle u sastav Demokrat-



POVODOM

T — T —
~ ',LL ~ o A= Suvonshi Brod e ) e L'l‘f'-’g
g Dver Bos. Dublct | gos Graditha - I'WA-\_, = pmahs 4

_ — _<J _fi Srbac A { . ?
Casin ; o b}

o - Priesen A\‘f Loy N~ D'""'"? Ina!ucy Lo
— < e ( Snm o:m?
Behat ( $on laj’. p"“"‘" -...; { Bijeljina ey J
L] > Dob:i b . Rabes

4 T"( N -»-\-(/ - o Cooe 5‘*:**{*‘. (Uollep ~_
nr.n-:.? ’ M \, ?\,1(\ Seabeanih @ '\;‘ .,L- ./
\&:ﬂn | Bow Petrovac ™, ham Vare Tnt:\‘ I:}"". Y / Loanice .-\I .L]
g ,\ - L
/f\\ \ i _}:/"-\45*! \quwNA I . u::l /m"-"'z : ruun}l"(‘(‘
3 I ~) "“\ J 2epte) Zevidoric .V‘g"" __}w i o-.a-
{l ‘l’n.m Drvar u'“"?"‘ b ‘Fm Banovitl A i ‘?}. / §
Geatac - -I.K HE QV'NA ‘_}J ke Ilfuhw!;_ \_\\}
5 2t . . - secica atunal jubo
"\ g “’7\ o S e
b5 wbrenica
e’ -
E f/ e ® Gumol
B V=
= : nognlu .
Bosna I i \_A\‘; : c:r . IIH:}N Qum Slrlrl'D\ fjmw-a
. e dtiéi
Hercegolﬂna S L V:‘:%-h‘l Trogve -,‘_</sm|u. TV
/T’)\h‘\\l :alu-: ﬁ‘hj/'rj \-H\ = Cllnle Pribo)|
Administrativno- f\—\c\lmﬂ v ".\\ \\, o o
0 as Omil . -
tentprqalna i mm_‘ F / RS
podijela St e \“\‘ e G'::.‘\"g { ) T fevtie
v e PR = ithgR

na cetiri oblasti = '\,.,,, JEE 4;{\ [\ Gk {

. . e ikl ~ -

iz 1949. i opcine [~ : Jeunion g Nos p.....n.,)»z.u...‘\ i

1 : e LR gelievp ' olec
sa stanjem iz — R P s {,G{‘:f "  Sovni “m‘
2 ) ubing .
1991. godine m ] AN C@.’.'A coR|
B '—; A N ) \\ Nltil! ) Rolafin
?._) i < __:::% Bh Trwbinje »\ r\& v
—~— T\ B ...A]lnworgllﬂ
\ Dubrovnib N

Karta 3. (Priredio Rusmir Djedovic)

ske Federativne Jugoslavije, koristeci se svo-
jim pravom na samoopredjeljenje i ne odri-
¢udi se svoga prava na odcjepljenje u nekim
drugim historijskim uslovima.

Poslije oslobodenja Bosne i Hercegovine,
krajem 1945. godine, donesen je zakon o no-
voj teritorijalnoj podjeli Bosne i Hercegovi-
ne. Zadrzana je podjela iz vremena osmanske
uprave 1864. godine, koju je preuzela i austro-
ugarska uprava, a potom i uprava Kraljevine
Srba, Hrvata i Slovenaca, s tim $to je dodat jo$
sedmi Dobojski okrug. Tako je BiH 1945. go-
dine imala sedam okruga: Bihacki, Banjalu-
¢ki, Travnicki, Mostarski, Sarajevski, Tuzlan-
ski i Dobojski. Ova podjela na sedam okru-

ga zadrzala se do aprila 1949. godine, kada je
uslijedilo donosenje novog zakona o admini-
strativnoj podjeli Bosne i Hercegovine na ce-
tiri oblasti: Banjalucku, Sarajevsku, Mostar-
sku i Tuzlansku (karta 3).

Potom su, 1952. godine, ukinute oblasti, a
Bosna i Hercegovina podijeljena na 66 srezo-
va i pet gradova: Sarajevo, Banja Luka, Tuzla,
Mostar i Zenica. Poslije ustavnih promjena,
1963. godine, Bosna i Hercegovina je podije-
ljena na 15 srezova: Biha¢, Livno, Banja Luka,
Prijedor, Travnik, Sarajevo, Zenica, Doboj,
Mostar, Trebinje, Brcko, Tuzla, Zvornik, Jaj-
ce, Gorazde. Ubrzo potom ukinuti su srezovi
Trebinje i Zvornik. Poslije provedene admini-

strativne reforme, krajem Sezdesetih godina,
uvedena su samo dva nivoa vlasti u Bosni i
Hercegovini: republicki i op¢inski. Osnovano
je u cijeloj Bosni i Hercegovini 106 op¢ina, da
bi se taj broj 1978. godine povecao jos za tri,
tako da je od tada do 1992. godine u Bosni i
Hercegovini bilo 109 op¢ina.

U ovih 109 op¢ina 1991. godine izvr$en je
posljednji popis stanovnistva u Bosni i Her-
cegovini. Sa ta dva nivoa vlasti Bosnu i Her-
cegovinu zatekao je i rat 1992. do 1995. go-
dine.

U toku agresije Srbije i Crne Gore, 1992.,
i Hrvatske, 1993. godine, na Bosnu i Herce-
govinu, nastale su paradrzavne tvorevine: Sr-
pska republika Bosne i Hercegovine (Repu-
blika Srpska), nastala 9. januara 1992. godi-
ne, Hrvatska Republika Herceg Bosna, na-
stala 23. avgusta 1993., ranije pod imenom
Hrvatska zajednica Herceg Bosna, nastala
18. novembra 1991. godine. Republika Sr-
pska nastala je kao satelit Srbije i Crne Gore,
HZ Herceg Bosna, odnosno HR Herceg Bo-
sna kao satelit Hrvatske i AP Zapadna Bosna,
nastala 27. septembra 1993, kao satelit Srbi-
je, Crne Gore i Hrvatske. Sve su ove tvorevi-
ne nastale kao dio agresorskog plana da Bo-
sna i Hercegovina nestane kao medunarodno
priznata drzava i Bo$njaci kao politicki i de-
mografski relevantan narod. Cilj je bio da se
BiH podijeli izmedu susjeda u korist stvara-
nja velike Srbije i velike Hrvatske. Posljedica
takve politike susjeda i medunarodne zaje-
dnice je preko dvije stotine hiljada ljudi ubi-
jenih, preko dva miliona gradana raseljenih,
sruSena ekonomija zemlje, a institucije drza-
ve BiH destruirane i onemocale u korist na-
vedenih tvorevina.

U procesu uspostavljanja mira u BiH, prvo
je uspostavljena Federacija Bosne i Herce-
govine 1994. godine, koju su uz pomo¢ me-
dunarodne zajednice konstituirali Bo$njaci

i Hrvati, podijeljenu na deset kantona, na-
kon cega je prestala postojati HR Herceg Bo-
sna. Dejtonskim sporazumom, 14. decembra
1995., uspostavljeno je i mirovno rjeSenje sa
Srbima kojim je legitimirana dotadasnja pa-
radrzavna tvorevina Republika Srpska kao
entitet, koja je sa entitetom Federacija Bosne
i Hercegovine cinila Bosnu i Hercegovinu.
Dotadasnjoj Republici Bosni i Hercegovini,
priznatoj od medunarodne zajednice 6. apri-
la 1992. godine priznat je drzavni kontinuitet
i ¢lanstvo u medunarodnim organizacijama,
kao i medunarodno-pravni subjektivitet pod
novim imenom Bosna i Hercegovina.

Od tada je proslo osam godina. Prestao je
rat. Na svoja ognjiSta se vratila polovina od
dva miliona raseljenih, uspostavljene su nove
institucije na nivou drzave, a presudom Usta-
vnog suda BiH potvrdeno je da su Bosnjaci,
Srbi i Hrvati konstitutivni na cijelom prosto-
ru Bosne i Hercegovine.

Najteze ide sa obnovom ekonomije i sani-
ranjem teskog materijalnog polozaja grada-
na Bosne i Hercegovine kojima je rat unistio
njihove porodice, privatna dobra, radna mje-
sta, kuce i stanove. Pokazalo se da je od sve-
ga, u drzavi, od op¢ine do centralnih institu-
cija, najuspjesnije “preduzece” drzavna admi-
nistracija koja trosi oko 70% ukupnog bruto
produkta zemlje.

Otuda su se u posljednje vrijeme pojavile
ideje i kod domacih ljudi, od obi¢nih grada-
na do drzavnih funkcionera, kao i kod fun-
kcionera medunarodne zajednice, da u Bosni
i Hercegovini treba smanyjiti drzavnu admini-
straciju. Ali se postavlja pitanje kako? U Fe-
deraciji BiH postoje 4 nivoa vlasti: op¢ina,
kanton, entitet, drzava. U Republici Srpskoj
tri nivoa: op¢ina, entitet, drzava. U Distriktu
Brcko dva: distrikt i drzava, a u gradu Saraje-
vu ¢ak pet nivoa vlasti. U takvoj organizaciji
drzave trpe najvie njeni gradani, a gubi se i

medunarodni kredibilitet Bosne i Hercegovi-
ne zbog nefunkcionalno organizirane i, uz to,
veoma skupe vlasti koju ne moze da podnese
slabasna ekonomija zemlje.

U posljednje vrijeme pojavile su se razlici-
te ideje, kako od medunarodnih faktora, tako
i od domacih politickih stranaka da bi treba-
lo udiniti Bosnu i Hercegovinu funkcional-
nom drzavom, jer s ovakvom kakva je sada,
nije moguce udi u evropske integracije, a niti
je interesantna za medunarodne investicije, s
obzirom na nesigurnost ulaganja.

S obzirom da je mirovno rjesenje bilo mo-
guce posti¢i popustanjem pred zahtjevima
ekstremnog nacionalizma u BiH, pri utvrdi-
vanju teritorijalne organizacije BiH, vodilo se
racuna o tome da se priznaju tekovine rata
u priznavanju Republike Srpske kao entiteta,
sa Cijih prostora su tokom rata protjerani sta-
novnici hrvatske i bo$njacke nacionalnosti. A
na teritoriji Federacije, takoder, vodilo se ra-
¢una da se kantoni organiziraju tako da obu-
hvate ve¢inu jednog od dva konstitutivna na-
roda. Kao poseban problem u Federaciji, ja-
vlja se paralelizam struktura Herceg Bosne
sa strukturama Federacije. Na drzavnom ni-
vou, u pogledu konstituiranja vlasti, do kraja
je primijenjen etnicki i entitetski princip, pa
je gradanin Bosne i Hercegovine na tom ni-
vou potpuno izgubio svoj politicki subjekti-
vitet i legitimitet. S obzirom da takva terito-
rijalna podjela drzave na entitete i kantone,
kao i etnicki i entitetski kriterij u formiranju
zakonodavne i izvr$ne vlasti na nivou Bosne
i Hercegovine, entiteta i kantona, osigurava
njenim nosiocima razli¢ite materijalne privi-
legije i politicke modi, postoji veliki otpor da
se bilo $ta mijenja u postojecoj teritorijalnoj
i institucionalnoj konstelaciji vlasti “slijepim”
pozivanjem na Dejton.

Zato je i bio neophodan onaj uvod na po-
cetku ovog teksta o tome kako je tradicional-

no, kroz historiju i razlicite nosioce vlasti, Bo-
sna i Hercegovina bila teritorijalno podijelje-
na. Kao $to smo vidjeli, vodilo se, prije sve-
ga, racuna o historijsko-geografskoj podjeli,
kojoj su podloga bili ekonomija i saobracaj-
na povezanost, a potpuno je zanemarena bila
etnicka pripadnost stanovnika tih regija. Svi
su stanovnici, bez obzira na etni¢ku i kon-
fesionalnu pripadnost, kao gradani, pred za-
konom uzivali jednaka prava, a kod formira-
nja organa vlasti vodilo se racuna da u njima
proporcionalno ucestvuju pripadnici razlici-
tih etnickih i konfesionalnih zajednica.

Sa stanovista funkcionalne regionalne or-
ganizacije Bosne i Hercegovine, u kojoj ¢e
svaka regija biti ekonomski i socijalno odrzi-
va i ta odrzivost biti oslonjena na teritorijal-
no-administrativno-politicku tradiciju Bosne
i Hercegovine, za Bosnu i Hercegovinu bi bilo
najpovoljnije da bude podijeljena na Cetiri re-
gije: Mostarsku, Sarajevsku, Banjalucku i Tu-
zlansku. Kroz dugu historiju Bosne i Herce-
govine ti su gradovi postali gravitacioni cen-
tri svojih regija. Svaki od njih predstavlja hi-
storijsko-geografsko-kulturno, ekonomsko
i saobracajno srediste i Cvoriste za opcine i
gradove koji su oduvijek bili upuceni prema
centrima tih regija: Sarajevo (centralni i isto-
¢ni dio Bosne), Mostar (juzni dio Bosne), Ba-
nja Luka (sjeverozapadni dio Bosne) i Tuzla
(sjeveroistoc¢ni dio Bosne).

Takvu regionalnu podjelu (na oblasti) Bo-
sna i Hercegovina je imala od 1949. do 1952.
godine. Zakonom su bile utvrdene granice tih
regija nabrajanjem srezova i gradova koji su
ulazili u njihov sastav. S obzirom da su se od
tada do 1991. godine, u okviru tadasnjih (po-
brojanih) srezova razvili novi op¢inski cen-
tri, koji su bili obuhvaceni popisom stano-
vnistva 1991. godine, ukupno 109 op¢ina, mi
¢emo kod nabrajanja srezova koji su ulazili u
sastav navedenih regija u uglastoj zagradi na-

vesti nazive mjesta koja su se razvila u nove
op¢inske centre unutar tih regija.

Prema Zakonu o oblastima iz 1949. godi-
ne, Bosna i Hercegovina je bila podijeljena na
Cetiri oblasti:

Oblast banjalucka obuhvata: 1) Banja Luka,
2) Biha¢, 3) Bosanska Dubica, 4) Bosanska
Gradiska, 5) Bosansko Grahovo, 6) Bosanska
Krupa, 7) Bosanski Novi, 8) Bosanski Petro-
vac, 9) Cazin,10) Drvar, 11) Glamo¢, 12) Jaj-
ce, 13) Klju¢, 14) Kotor Varo$, 15) Mrkonji¢
Grad, 16) Prijedor, 17) Prnjavor, 18) Sanski
Most, 19) Srbac, 20) Velika Kladusa [21) Ce-
linac, 22) Laktasi, 23) Skender Vakuf, 24) Si-
povo].

Oblast mostarska obuhvata: 1) Bileéa, 2)
Capljina,3) Duvno (danas: Tomislavgrad),
4) Gacko, 5) Konjic, 6) Livno, 7) Ljubuski, 8)
Mostar, 9) Nevesinje, 10) Prozor, 11) Stolac,
12) Siroki Brijeg, 13) Trebinje,[14) Ljubinje,-
15)Neum, 16) Posusje, 17) Citluk, 18) Grude,
19) Kupres, 20) Jablanica].

Oblast sarajevska obuhvata: 1) Bugojno,
2) Foca, 3) Fojnica, 4) Gorazde, 5) Kalino-
vik, 6) Rogatica, 7) Sarajevo [Centar, Stari
Grad, Novo Sarajevo, Novi Grad, Vogos¢a, Ili-
dza, Trnovo, Ilijas, Hadzi¢i, Pale], 8) Sokolac,
9) Travnik, 10) Vares, 11) Visoko, 12) Vise-
grad, 13) Vlasenica, 14) Zavidovidi, 15) Zeni-
ca, [16) Zepée, 17) Kakanj, 18) Breza, 19) Ki-
seljak, 20) Busovaca, 21) Vitez, 22) Novi Tra-
vnik, 23) Donji Vakuf, 24) Gornji Vakuf, 25)
Olovo, 26) Cajnice, 27) Rudo, 28) Han Pije-
sak, 29) Kresevo].

Oblast tuzlanska obuhvata: 1) Bijeljina, 2)
Bosanski Brod, 3) Bosanski Samac, 4) Bréko,
5) Derventa, 6) Doboj, 7) Gracanica, 8) Gra-
dacac, 9) Kladanj,10) Lopare, 11) Maglaj, 12)
Modricéa, 13) Odzak, 14) Srebrenica, 15) Te-
sli¢, 16) Tesanj, 17) Tuzla, 18) Zvornik, [19)
Bratunac, 20) Kalesija, 21) Banovici, 22) Zivi-

nice, 23) Lukavac, 24) Srebrenik, 25) Orasje,
26) Sekovidi, 27) Ugljevik.

S obzirom da je proslo vise od 50 godina
od te podjele, nastale su vece ili manje pro-
mjene u saobracajnoj infrastrukturi kao i u
ekonomskom razvoju tih regija. Zato je danas
moguce praviti odredene korekcije u vezi sa
pripadnos¢u pojedinih op¢ina tim regijama,
ali samo u najblizem njithovom okruZenju,
kako se ne bi bitno narusila ravnoteza izme-
du navedenih regija. Druga znacajka zadrza-
vanja ovakve regionalne podjele danas jeste
§to se u to vrijeme vlast, koja je dijelila Bosnu
i Hercegovinu na spomenute Cetiri regije, nije
rukovodila etnickim, niti bilo kakvim politi-
¢kim i nacionalistickim motivima, ve¢ isklju-
¢ivo, historijsko-geografskim, saobracajnim
i ekonomskim kriterijima. Tezilo se da regi-
je budu ekonomski odrzive i da njihovi cen-
tri izrastu u regionalna kulturno-prosvjetna i
zdravstvena sredista. U to vrijeme nije vode-
no rac¢una o regionalnoj etnickoj pripadno-
sti s obzirom da je cijela BiH bila sa etnicki
izmijeSanim stanovnistvom, sve Cetiri regije
su bile, a 1 danas su multietnicke.

Prema posljednjem popisu stanovnistva iz
1991 godine u sve Cetiri regije su zastupljeni i
Bosnjaci i Srbi i Hrvati i “ostali”. U Mostarskoj
regiji koja obuhvata blizu 500.000 stanovni-
ka, natpolovi¢nu vec¢inu imaju Hrvati, u Ba-
njaluckoj regiji sa oko 1 miliom i 100 hiljada
stanovnika natpolovi¢nu ve¢inu imaju Srbi, a
u Sarajevskoj regiji sa oko 1 milion i 400 hi-
ljada stanovnika natpolovi¢nu vecinu imaju
Bosnjaci, a u Tuzlanskoj regiji sa oko 1 milion
i 360 hiljada stanovnika natpolovi¢nu vecinu
imaju Bosnjaci.

S obzirom na multietnicku strukturu sta-
novnistva u sve Cetiri regije i ¢injenicu da u
svakoj od njih jedan od tri naroda ima natpo-
lovi¢nu vecinu, da bi se izbjegla majorizacija
jednog naroda nad druga dva naroda nuzno

je ugraditi nacelo da u upravljackim struktu-
rama regije najbrojniji narod moze imati naj-
vise do 49% svojih predstavnika. To isto na-
¢elo potrebno je ugraditi i u upravljackim
strukturama lokalne vlasti u gradovima koji
Cine sjediste doticne regije. U regijama i gra-
dovima u kojima postoji visok procent etni-
¢ke izmijeSanosti stanovnistva treba ugradi-
ti nacelo etnicke rotacije ¢elnih funkcionera
u znacajnim organima drzavne vlasti, javnim
ustanovama i javnim preduzecima.

Regije bi u pogledu nadleznosti mogle ima-
ti one nadleznosti koje danas imaju kantoni,
dok bi sve druge nadleznosti bile u instituci-
jama Bosne i Hercegovine.

Organizacija Bosne i Hercegovine u nave-
dene cetiri regije dokazana je ¢injenicom da
centri ovih regija ve¢ postaju i administrati-
vni centri drzavnih institucija npr. sjediste di-
rekcije za indirektno oporezivanje, kao i cen-
tri u kojima bi trebala biti sjedista drugih va-
znih drzavnih institucija Bosne i Hercego-
vine. Kao npr. sjedista institucija koje nasta-
nu provedbom Aneksa 9 Dejtonskog spora-
zuma.

Ako uvazimo kao kriterij teritorijalne po-
djele Bosne i Hercegovine na ove Cetiri regi-
je, historiju, geografiju, ekonomiju i saobra-
¢aj, potrebno je ve¢ danas uciniti neke prakti-
¢ne korake. Posto u Federaciji i HDZ i SDA,
kao i druge vodece politicke stranke preferi-
raju prenosenje entitetskih nadleznosti na dr-
zavni nivo, a da bi se u teritorijalno-organiza-
cionom smislu priblizili podjeli BiH na nave-
dene Cetiri regije, neophodno je odmah pri-
stupiti redukciji broja kantona njihovom in-
tegracijom sa kantonima cija su sjedista u
centrima triju regija koje se nalaze unutar Fe-
deracije Bosne i Hercegovine. Tako bi se sa
Sarajevskim kantonom integrirali Zenicko-
dobojski kanton, Srednjobosanski kanton i
Bosansko-podrinjski kanton. Hercegovacko-

neretvanskom kantonu prikljucili bi se Zapa-
dno-hercegovacki kanton i op¢ine Tomislav-
grad, Kupres i Livno iz danas$njeg Herceg-bo-
sanskog kantona. Tuzlanskom kantonu bi se
priklju¢io Posavski kanton i Distrikt Brcko.
Bihackom kantonu, do njegovog ukljucivanja
u Banjalucku regiju prikljucile bi se opcine
Drvar, Bosansko Grahovo i Glamo¢ iz dana-
$njeg Herceg-bosanskog kantona i Jajce iz da-
nasnjeg Srednjobosanskog kantona (karta 4).

Integracija navedenih kantona u 4 kan-
tona izvrsila bi se Amandmanom na Ustav
Federacije Bosne i Hercegovine, a prikljuci-
vanje Distrikta Brcko Tuzlanskom kantonu
odlukom Visokog predstavnika, s obzirom da
je Brcko distrikt BiH nastao odlukom medu-
narodnog arbitra i o promjeni njegovog sta-
tusa moze odlucivati samo predstavnik me-
dunarodne zajednice.

Integriranje entiteta u ove Cetiri regije:
Banja Luka, Mostar, Sarajevo i Tuzla moze
se izvrsiti samo promjenom clana I - stava
3. Ustava Bosne i Hercegovine, u kome (e,
umjesto danas navedena dva entiteta - Fede-
racije BiH i Republike Srpske, biti navedene
ove Cetiri regije koje mogu imati nazive enti-
teta, kantona, oblasti, okruga ili jednostavno
regija. Tada bi se rijesilo i pitanje prikljucenja
Unsko-sanskog kantona regiji Banja Luka, ro-
manijsko-sarajevskog i gornjepodrinjskog di-
jela Republike Srpske Sarajevskoj regiji, sje-
verno-istocnog dijela Republike Srpske Tu-
zlanskoj regiji i isto¢ne Hercegovine Mostar-
skoj regiji.

Na putu ka Evropskoj Uniji Bosna i Herce-
govina se mora regionalizirati po evropskim
kriterijima. Evropski kriteriji su historijsko-
geografski, ekonomski i saobracajni, a ne ni-
kako regionalizacija kao posljedica ratnih
osvajanja, etnickog cis¢enja, nasilne etnicke
homogenizacije i sl. Dakle, ako na putu ka
Evropi moramo preuzeti njene kriterije regi-

onalizacije, bolje je da to u¢inimo danas nego
sutra. Time bi samo odlozili na$ put nemino-
vnog ulaska u Evropsku Uniju. Zato bi treba-
lo da se sa ovom ¢injenicom suoc¢imo odmah,
prije otvaranja predloZene rasprave o preno-
su ovlastenja Federacije na institucije Bosne
i Hercegovine i eventualnih drugih ustavnih
promjena.

Pored promjena teritorijalne organizacije
BiH, umjesto entiteta i danasnjih deset kan-
tona u Cetiri navedene regije, Bosna i Her-
cegovina mora pristupiti izgradnji funkcio-
nalnih postojec¢ih drzavnih institucija. Potre-
bno je preispitati funkcionalnost zakonoda-
vne, izvrsne i sudske vlasti u Bosni i Herce-
govini, radi politicke samoodrzivosti Bosne i
Hercegovine, kada u njoj vise ne bude OHR
i SFOR.

Smatramo neophodnim da, umjesto sada-
$njeg kolektivnog Sefa drzave, Bosna i Her-
cegovina ima inokosnog $efa drzave - pred-
sjednika. U svim postjugoslovenskim, me-
dunarodno priznatim drzavama, kolektivni
$ef drzave zamijenjen je inokosnim izuzev, u
BiH. Ova inovacija zahtijeva da se ujednaci
trajanje mandata predsjednika drzave, pred-
sjednika predstavnickog doma parlamenta,
predsjednika doma naroda i premijera vla-
de, s tim $to bi te Cetiri funkcije bile podije-
ljene izmedu pripadnika tri etnicke zajednice
i “ostalih” Tri etnicke zajednice i “ostali” bi se
na tim funkcijama rotirali nakon isteka usta-
vom utvrdenog mandata (4 godine), s tim §to
bi se moglo predvidjeti da se mandat na istim
funkcijama moze obnoviti dva puta uzasto-
pno iz iste etnicke zajednice i “ostalih”. Na isti
nacin to treba uciniti i sa funkcijama pred-
sjednika Ustavnog suda BiH, Drzavnog suda
Bosne i Hercegovine, Drzavnog javnog tuzio-
ca BiH i Ombudsmena BiH.

Da bi se zakonodavna vlast ucinila efika-
snom i racionalnom, neophodno je podijeli-

ti danasnju nadleznost Parlamentarne Skup-
§tine BiH izmedu Predstavnickog doma i
Doma naroda, tako $to bi se uvelo jednodo-
mno, umjesto dvodomnog donosenja zakona.
U nadleznosti Predstavnickog doma bila bi
pitanja od opceg domaceg i medunarodnog
politickog i ekonomskog znacaja, a Doma na-
roda pitanja koja su od vitalnog nacionalnog
interesa. Da bi se izbjegla blokada odluciva-
nja zakonodavne vlasti, neophodno ¢e biti
ugraditi ustavni mehanizam da prijedlog za-
kona koji nakon tri uzastopna glasanja ne do-
bije ve¢inu u parlamentu, a predsjednik drza-
ve ocijeni da bi zbog toga mogla nastati nena-
doknadiva $teta za drzavu i njeno stanovnis-
tvo, donese ukaz o proglaenju prijedloga za-
kona kao zakona sa privremenim trajanjem
dok ne bude izglasan u parlamentu. Time bi
danasnja ovlastenja OHR, odnosno Visokog
predstavnika medunarodne zajednice u Usta-
vu BiH bila uredena kao nadleznost predsje-
dnika drzave.

Kad je rije¢ o Vije¢u ministara, njega tre-
ba organizirati kao Vladu Bosne i Hercegovi-
ne i danasnjem njenom sastavu treba doda-
ti ministarstvo nauke i tehnologije, ministar-
stvo kulture i sporta, ministarstvo obrazova-
nja, ministarstvo zdravlja i socijalne zastite,
ministarstvo privrede, ministarstvo trgovine
i turizma kao i ministarstvo za uredenje pro-
stora i gradenje.

Odredbe Ustava BiH o pretpostavljenoj
nadleznosti entiteta se zloupotrebljavaju od
strane entiteta koji Bosni i Hercegovini kao
suverenoj drzavi negiraju pravo da zako-
nom ureduje i institucionalizira neke drus-
tvene oblasti u kojima drzava Bosna i Herce-
govina ima svoje medunarodne obaveze kao
subjekt medunarodnih odnosa (¢lan III-5a
Ustava BiH), kao $to su obrazovanje, nauka,
sport, kultura, zdravstvo i dr. koje su danas u
nadleznosti entiteta. Entiteti su te nadleznosti

uzurpirali od drzave BiH u vrijeme rata kada
su sebe proglasili drzavama i u svoje ustave
to unijeli kao samo svoje nadleznosti. Zato je
potrebno ukinuti pretpostavljenu nadleznost
entiteta u korist drzave.

Prema odredbama Ustava BiH iz ¢lana IIL
5.a), proizilazi da su u nadleznosti drzave sva
pitanja u kojima se BiH kao drzava pojavljuje
u svojstvu suverene drzave i medunarodnim
pravnim subjektom i time odgovornom pred
medunarodnom zajednicom i njenim organi-
zacijama. Zato Bosna i Hercegovina treba da
ima izgradene, pored entitetskih, i svoje in-
stitucije iz svih oblasti u kojima drzava ima
svoje odgovornosti pred medunarodnom za-
jednicom i drugim drzavama, kako bi kao dr-
zava mogla odgovoriti medunarodnim oba-
vezama i utvrditi jedinstvene standarde za
cijelu zemlju, a koji odgovaraju standardi-
ma Evropske unije u koju Zeli da ude, kaoiu
euro-atlantski sigurnosni sistem.

Iz tih razloga, na nivou drzave neophodno
je organizirati jedinstvene odbrambene i si-
gurnosne institucije: jedinstvenu vojsku Bo-
sne i Hercegovine, jedinstvenu obavjestaj-
no-sigurnosnu sluzbu i drzavnu uniformi-
ranu policiju.

Nijje u BiH moguce praviti civilno drus-
tvo u skladu sa evropskim demokratskim
standardima, ako svi ¢lanovi njenog drus-
tva nemaju jednaka gradanska prava i osno-
vne slobode na drzavnom nivou kao i jedna-
ku, pravom osiguranu, institucionalnu zasti-
tu za ostvarivanje tih prava. To drzava moze
postici svojim jedinstvenim zakonodavstvom
i izgradnjom institucionalnog mehanizma za
jednak pristup u ostvarivanju tih prava. U
tom smislu potrebno je ukinuti entitetsko dr-
zavljanstvo jer entiteti nisu drzave, niti je BiH
savezna drzava. Bosna i Hercegovina jeste
slozeno multietnicko i multikonfesionalno
drustvo, ali ona nije sloZena drzava tipa fede-

racije ili konfederacije, ve¢ prosta decentrali-
zirana drzava, danas podijeljena na dva enti-
teta, a sutra moguce u Cetiri historijske i eko-
nomske regije: Tuzlansku, Banjalucku, Mo-
starsku i Sarajevsku.

U tom kontekstu neophodno je na drza-
vnom nivou osigurati izvorne prihode drza-
ve za finansiranje institucija BiH i ispunjava-
nje finansijskih obaveza drzave prema medu-
narodnim finansijskim institucijama, kao $to
ima svaka evropska drzava, a u skladu sa ¢la-
nom VIII. stavom 3. Ustava Bosne i Hercego-
vine koji to omogucava.

Poseban kompleks pitanja predstavlja orga-
nizacija Sarajeva kao glavnog grada Bosne i
Hercegovine i op¢ina. Sarajevo treba vec sada
organizirati na cijelom prostoru predratnog
grada Sarajeva iz vremena popisa stanovnis-
tva 1991. godine. U tom smislu, ne mijenjaju-
¢i granice entiteta Zakonom o Sarajevu kao
glavnom gradu Bosne i Hercegovine, kojeg bi
donijela Parlamentarna skupstina, Sarajevu
treba dati ingerencije koje danas imaju kan-
toni, a u svim ostalim pitanjima direktno po-
drediti ga organima Bosne i Hercegovine, sli-
¢no Brékom kao distriktu BiH. Dakle, izuze-
ti ga iz nadleznosti entiteta. Sarajevo bi ima-
lo i ovlasti lokalne zajednice i relaciju prema
op¢inama u svome sastavu.

Drugi kompleks pitanja su opéine kao zaje-
dnice lokalne samouprave. U tom smislu, kao
prioritetno pitanje, postavlja se obaveza BiH
kao drzave, a koja proizlazi iz Evropske pove-
lje o lokalnoj samoupravi, da donese drzavni
zakon o lokalnoj samoupravi i uredi jedin-
stvene standarde organizacije, funkcioniranja
i finansiranja lokalne samouprave koji su, kao
nacela, sadrzani u Evropskoj povelji. Bez tih
standarda, mi ¢emo i dalje u tom vaznom pi-
tanju zaostajati u razvoju lokalne samoupra-
ve, a bez toga ne mozemo u Evropu.



